
NJOFTIM PER SHTYP
Mbi mbledhjen e Grupit Késhillimor té Stabilitetit Financiar,

10 mars 2014

Né datén 10 mars 2014, u zhvillua mbledhja e rregullt e Grupit Késhillimor té
Stabilitetit Financiar (GKSF). Né kété mbledhje morén pjesé Ministri i Financave,
Guvernatori i Bankés sé Shqipérisé dhe Nénkryetarja e Bordit té Autoritetit té
Mbikéqyrjes Financiare, té shogéruar nga drejtues té tjeré té kétyre institucioneve.
Né mbledhje ishte i ftuar dhe mori pjesé edhe Drejtori i Pérgjithshém i Agjencisé sé

Sigurimit té Depozitave.

Né fillim té mbledhjes, té pranishmit u njohén me njé pérmbledhje té rekomandimeve
té misionit t& Fondit Monetar Ndérkombétar (FMN) dhe Bankés Botérore (BB) qgé
kreu vlerésimin e sektorit financiar shqiptar né periudhén tetor-néntor 2013 (FSAP).
Rekomandimet kané té béjné me pérmirésime né kuadrin e mbikéqyrjes sé
institucioneve financiare, duke u pérgendruar te veprimet gé rrisin kapacitetet e
autoriteteve mbikéqyrése pér ruajtien e géndrueshmérisé sé sistemit financiar.
GKSF-ja diskutoi mbi kéto rekomandime dhe vuri né dukje nevojén e pérgatitjes sé
njé plani veprimi té koordinuar né nivel ndérinstitucional pér realizimin e kétyre
rekomandimeve brenda afateve té pércaktuara, duke pasur parasysh gé njé pjesé e
tyre pérfagésojné angazhime té autoriteteve shqiptare né marréveshjet pér financim
me FMN-né dhe BB-né. Rekomandimet e mésipérme pérfshijné edhe rishikimin e
Memorandumit t& Mirékuptimit ekzistues mes Ministrisé sé Financave (MF), Bankés

sé Shqipérisé (BSH), Autoritetit t& Mbikéqyrjes Financiare (AMF) dhe Agjencisé sé



Sigurimit té Depozitave (ASD) me géllim forcimin dhe fokusimin e bashképunimit pér
céshtjet e trajtimit té rrezigeve sistemike pér sistemin financiar, si dhe mbéshtetje
mé té miré té punés sé GKSF-sé né nivel teknik. Drejtuesit e institucioneve té
pranishém né mbledhje vlerésuan se kéto ndryshime jané té nevojshme pér té
pérmirésuar mé tej veprimtariné e GKSF-sé dhe nénshkruan Memorandumin e

ndryshuar.

Ndér té tjera, FSAP-i rekomandoi edhe ndryshimin e disa ligjeve gé rregullojné
ményrén e organizimit dhe veprimtariné e ASD-sé dhe té AMF-sé, si edhe
veprimtariné e disa subjekteve financiare gé monitorohen prej tyre. Né prezantimet e
tyre, pérfagésues té ASD-sé dhe té AMF-sé, vlerésuan se kéto ndryshime ligjore té
pérgatitura e sjellin veprimtariné institucionale dhe mbikéqyrjen e tregjeve financiare
mé prané standardeve mé té mira ndérkombétare né fushat pérkatése dhe theksuan

nevojén pér finalizimin e tyre.

Né vijim, pérfagésues té BSH-sé& béné njé paragitje té gjendjes financiare té sektorit
bankar deri né fund té vitit 2013. U theksua se sektori paraqitet i mirékapitalizuar e
likuid dhe gé rezultati financiar pozitiv éshté pothuajse i dyfishuar né krahasim me
njé vit mé paré. Kontributin kryesor né rritien e rezultatit financiar e kané dhéné
ngadalésimi i ndjeshém i rrites sé kredive me probleme dhe i provigjioneve pér
rrezikun e kreditit, duke ulur, késhtu, shpenzimet e veprimtarisé. GKSF-ja vlerésoi se
ecuria e kreditimit vijon té ndikohet nga disa probleme strukturore gé& pérfshijné
eficiencén e procesit té ekzekutimit té kolateralit, trajtimin tatimor té fshirjes nga
bilanci té kredive t& humbura, nevojén e ristrukturimit té bizneseve dhe kérkesén e
pagéndrueshme pér kredi. GKSF-ja vlerésoi, gjithashtu, se pérmirésimet ligjore gé
jané kryer dhe po kryhen, do ti adresojné mé miré kéto probleme, dhe theksoi

nevojén pér ta trajtuar kété céshtje né bashkérendim me institucione té tjera.



